UNUA DIMANĈO DE ADVENTO
(Homilio de mons. Giovanni Balconi, 17/11/2018)
La Advento okazas en la signo de la atesto.
Jesaja: 
proksima estas la tago de la Sinjoro. 
La dia tago alvenas senindulga.
La patrino amas la gefilojn.
Ilin ŝi atendas, dum ili alvenas el la lernejo.
Se ili malfruas, ŝi sin petas: kial? 

kio okazis?
Ŝi restas hejme,
ĝoje ilin akceptas,
pretigas la kolazionon,
eble specialan frandaĵon.
La gefiloj multe rakontas 
kaj la patrino ilin aŭskultas,
instigas paroli.
Sammaniere faras kun la edzo alvenanta el la laboro,
kaj lin festas.
La hejmo pleniĝas de vigleco.
Jesuo estas la edzo. 
La Eklezio pretiĝas en ĉi tiuj semajnoj renkonti lin.
Kiam lia alveno alproksimiĝas, 
okazas nekutima movado de la profetoj.
Ili revokas,

invitas,

vokas.
Eĉ la popolnombrado de Kirenio movas la familiojn, 
pelas hasti al la origina lando.
Per la popolnombrado la imperiestro de Romo 
volis nombri, kiom da regatoj li havis.
Alimaniere la Sinjoro nombras sian popolon 
donante la elaĉeton.
Ĉu vi memoras la Apokalipson? 
La anĝeloj signas per sigelo sur la frunto 
tiujn, kiujn la Sinjoro vokis.
Nekonscie, la homoj renkontas la venontan Sinjoron.
Ankaŭ Jozefo kaj Maria 
supreniris al la urbo de David, Bet-leĥem.
Bet-leĥem estis urbeto perdita, malriĉa, ne memorata.
Tamen,
eĉ ĉi tie la Sinjoro briligis sian stelon.
La Evangelio difinas Bet-leĥemon urbo.
Ĉi tie komenciĝas la nova civitas,
la elaĉeto.
De ĉi tie radias la savo.
La urbeto, la plej malriĉa kaj malplej memorata,
fariĝas la centro de la mondo.
Frère Christian de Chergé, 
unu el la monaĥoj de Tibirne, mortigita kun ses fratoj trapistoj, 
skribis:
“Se okazus unu tagon, 
kaj eble estas hodiaŭ, 
esti viktimo de terorismo, 
mi volus, ke nia komunumo, nia Eklezio, nia familio, 
memoru, ke nia vivo estis donata al la Sinjoro 
kaj al ĉi tiu lando.
Kiam venos la momento,
mi volus esti kapabla pardoni 
en la nomo de la Sinjoro kaj de miaj fratoj, 
tiun, kiu min mortigis.
1) La donaco.
Donaco de Dio al ni,
kaj donaco de ni al la Sinjoro.
Soifas por vi, ho Sinjoro, mia animo.
2) La pardono
Jesuo oferas sian pardonon.
Kaj ni?
Ĉu ni pardonas al tiu, kiu nin ofendas?
Kiom da fojoj?
3) Ami la veron.
Jesuo rivelas la veron pri la templo.
Ne sufiĉas meti sur la manĝotablo la vazeton de salo kaj de mielo.
Vi devas meti salon en la supon
kaj mielon en la lakton.
La vero similas al marono,
vi devas levi la ŝelon, se vi volas ĝin manĝi.
Vi devas kultivi la veron per la lego, la medito, la pripensado.
La televido estadas kun ni.
Tamen ne perdiĝu kun programoj frivolaj, ne honestaj, ludemaj.
Oni vidas la filon de la homo 
venantan en nubo kun potenco kaj granda gloro.
Ni sopiras al ĉi tio,

vidi Jesuon.
Ĉu ni lin vere serĉas

kaj lin reale deziras?
Sen li,
nia vivo, kio estas?
Kiun valoron ĝi havas?

